
 
 

РЕШЕНИЕ                                                                                                 КАРАР 
 

30 .09. 2024                                                                                               № 53-6 
 

Тәтеш муниципаль районы Советының "Тәтеш муниципаль районында 
муниципаль-хосусый партнерлык турында" нигезләмәне раслау хакында " 2016 

елның 28 ноябрендәге 15-7 номерлы карарына үзгәрешләр кертү турында 
 

"Россия Федерациясендә җирле үзидарәне оештыруның гомуми принциплары турында" 
2003 елның 6 октябрендәге 131-ФЗ номерлы Федераль закон, "Россия Федерациясендә 
дәүләти-хосусый партнерлык, муниципаль-хосусый партнерлык һәм Россия 
Федерациясенең аерым закон актларына үзгәрешләр кертү турында" 2015 елның 13 
июлендәге 224-ФЗ номерлы Федераль закон нигезендә Татарстан Республикасы Тәтеш 
муниципаль районы Советы карар кабул итте: 
1. Татарстан Республикасы Тәтеш муниципаль районы Советының 28.11.2016 ел, № 
15-7 карары белән расланган Тәтеш муниципаль районында муниципаль-хосусый 
партнерлык турындагы нигезләмәгә үзгәрешләр кертергә: 
1.1. 6 статьяның 1 өлешен түбәндәге редакциядә бәян итәргә:: 
«1. Килешү объектлары булып: 
1) хосусый автомобиль юллары яисә хосусый автомобиль юллары участоклары, 
күперләр, юлларны саклау корылмалары, ясалма юл корылмалары, җитештерү 
объектлары (автомобиль юлларын капиталь ремонтлаганда, ремонтлаганда һәм карап 
тотканда файдаланыла торган объектлар), автомобиль юлларын төзекләндерү 
элементлары, түләү алу өчен билгеләнгән объектлар (шул исәптән түләү алу пунктлары), 
юл сервисы объектлары; 
2) гомуми файдаланудагы транспортта пассажирлар йөртүгә бәйле эшчәнлекне тәэмин 
итә торган транспорт инфраструктурасы объектлары һәм аларга технологик яктан бәйле 
транспорт чаралары, метрополитеннан тыш; 
3) тимер юл транспорты объектлары; 
4) торба үткәргеч транспорты объектлары; 
5) электр энергиясен җитештерү, тапшыру һәм бүлү объектлары; 
6) гидротехник корылмалар, стационар һәм (яисә) йөзүчән платформалар, ясалма 
утраулар; 
7) Сәламәтлек саклау объектлары, шул исәптән шифаханә-курортта дәвалану һәм 
сәламәтлек саклау өлкәсендәге башка эшчәнлек өчен билгеләнгән объектлар; 
8) мәгариф, мәдәният, спорт объектлары, гражданнарның ялын һәм туризмны оештыру 
өчен файдаланыла торган объектлар, халыкка социаль хезмәт күрсәтүнең башка 
объектлары; 
9) каты коммуналь калдыкларны эшкәртү, утильләштерү, зарарсызландыру, урнаштыру, 
медицина калдыкларын җыю, алардан файдалану, зарарсызландыру, урнаштыру, саклау, 
транспортировкалау, исәпкә алу һәм утильләштерү гамәлгә ашырыла торган объектлар; 
10) территорияләрне төзекләндерү, шул исәптән аларны яктырту объектлары; 
11) мелиорация системалары һәм аларның инженерлык инфраструктурасы объектлары, 
дәүләт мелиорация системаларыннан тыш; 

12) авыл хуҗалыгы продукциясен җитештерү, беренчел һәм (яисә) алга таба (сәнәгый) 
эшкәртү, саклау объектлары, Россия Федерациясе Хөкүмәте билгеләгән критерийлар 
нигезендә билгеләнгән; 
13) аучылык инфраструктурасы объектлары; 
14) сәнәгать продукциясен җитештерү һәм (яисә) сәнәгать өлкәсендә башка эшчәнлекне 
гамәлгә ашыру өчен билгеләнгән мөлкәти комплекслар; 
15) алкоголь, наркотик яисә башка төрле токсик исерек хәлдәге затларга ярдәм күрсәтү 
өчен махсуслаштырылган оешмалар объектлары; 
16) хайваннар өчен приютлар урнаштыру өчен билгеләнгән объектлар.»; 
1.2. 9 статьяның 1 өлешен түбәндәге редакциядә бәян итәргә:: 
«1. Проектны гамәлгә ашыру турында карар әлеге статьяның 2 өлешендә күрсәтелгән 
җирле үзидарә органы тарафыннан, вәкаләтле органның уңай бәяләмәсе булганда, уңай 
бәяләмә алган көннән утыз көннән дә артмаган вакытта кабул ителә.»; 
1.3. 21 статьяның 3 өлешендәге 4 пунктын түбәндәге редакциядә бәян итәргә::  
«4) мөрәҗәгать итүченең задаткасы счетка конкурс документларында билгеләнгән срокта 
һәм күләмдә кермәгән һәм (яисә) мөрәҗәгать итүче тарафыннан конкурста катнашуга 
заявканы тәэмин итү сыйфатында бирелә торган кире кайтарылмас банк гарантиясе 
бирелмәгән.» 
2. Әлеге карарны Татарстан Республикасының рәсми хокукый мәгълүмат порталында 
түбәндәге веб-адрес буенча бастырып чыгарырга: http://pravo.tatarstan.ru һәм Татарстан 
Республикасы Тәтеш муниципаль районының мәгълүмат-телекоммуникация 
челтәрендәге рәсми сайтында түбәндәге веб-адрес буенча урнаштырырга: 
http://tetushi.tatarstan.ru/. 
3. Әлеге карарның үтәлешен тикшереп торуны Тәтеш муниципаль районы Советының 
җирдән файдалану, аграр һәм табигатьне саклау мәсьәләләре буенча даими 
комиссиясенә йөкләргә.        
  
 
Татарстан Республикасы 
Тәтеш муниципаль районы 
Башлыгы вазифаларын башкаручы                                                                Е.Г. Курков 

 


